
ТӨМЕН ТЕМПЕРАТУРАЛАРДА ДИЗЕЛЬ ҚОЗҒАЛТҚЫШЫНЫҢ ОТАЛДЫРУЫН
ЖЕҢІЛДЕТУ

Сиюндыкұлы Е.

Көліктерді қысқы маусымда қолданғанда дизельді қозғалтқышты
оталдыру маңызды мәселе болып келеді.

Әдетте қозғалтқышты іске қосу таңғы уақыттарда немесе ауысым
басында жүзеге асырылады, бұл уықыттарда ауа температурасы ең төмен
деңгейіне жетеді, сондықтан қозғалтқышты от алдырып қыздыру үшін орташа
1-1,5 сағат уақыт жұмсалады.

Негізінен дизельдік қозғалтқышты қыс уақытында оталдыру
қиындықтары жалпы жылудың жетіспеушілігінен, жанармайдың нашар
булануы және жану камерасының қысу дәрежесінің төмендеуімен
байланысты. Сонымен қатар май мен дизель отынының ұлғаюы және
аккумуляторлық батареяларының жұмыс сипаттамаларының төмендеуі
қозғалтқышты тіпті оталдырмауына әкелуі мүмкін.

Жоғарыда айтылған қозғалтқыштың оталуын қиындататын барлық
мәселелерден ең қауіпті және экономикалық тұрғыдан қарағанда ең тиімсізі
дизель жанармайының тұтқырлығының жоғарылауы. Дизель жанармайы
лайланып сұйық күйден қатты күйге -5ºС температурада ауыса бастайды,
алдымен жіңішке сүзгіші бітеледі оның өткізу мүмкіншілігі 10 мкм. Қысқы
дизель отынын қолданғанда кристаллдану -25ºС температурасында
басталады, ал біздің елімізде қыс уақытында қоршаған ортаның орташа
темепературасы -20-30ºС шамасында. Температура -30ºС болғанда зерттеулер
бойынша қысқы дизель отыны тек жіңішке сүзгіште қозғалысын тоқтатады.

Жіңішке сүзгіште дизель отынының қозғалысын қамсыздандыру үшін
жылытқыш орналастыру қажет. Көлікті оталдыру алдында  штатты сұйықты

қыздырғышпен жылытады, сол қыздырғышқа модификациланған
жіңішке сүзгішті қосу арқылы дизель отынын жылтамыз. Қорытындылай
келе, ұсынылып отырған модификациланған жіңішке сүзгіштің маңыздылығы
орасан зор. Тиісінше, сұраныс ұлғайып бара жатса, жұмыс істеу сенімділігі де
артуы қажет. Дизелді қозғалтқышты көліктерді, бұқара халық күнделікті
өмірде де, ауыр өнеркәсіп орындарында да жұмысты атқару үшін қолданады.
Қазіргі таңда, өкінішке орай, барлықтарының тек ортақ мәселесі бар. Қысқы
мезгілде, оталдыру болып табылады. Ал ұсынылған құрылғы қолданысқа ие
болса, еркін саудада болса, барлық тарапқа тигізетін пайдасы орасан зор
болатынына сенімдімін. Құрылғыны барлық техникалық жағынан дайындау
бойынша, ешқандай қиындықты әкелмейтінің кепілдікпен айтуға болады.


